
Navaratnamala by Kalidas

નવરત્નમાલા અથવા શ્યામલાનવરત્નમાલિકાસ્તોત્રમ્
કાલિદાસવિરચિતમ્

માતઙ્ગીસ્તોત્રં  ચ

ઓઙ્કારપઞ્જરશુકીમુપનિષદુદ્યાનકેલિકલકણ્ઠીમ્ ।
આગમવિપિનમયૂરીમાર્યામન્તર્વિભાવયે   ગૌરીમ્॥ ૧॥
દયમાનદીર્ઘનયનાં દેશિકરૂપેણદર્શિતાભ્યુદયામ્   । var દેશક
વામકુચનિહિતવીણાં વરદાં સઙ્ગીતમાતૃકાં  વન્દે॥ ૨॥
શ્યામલિમસૌકુમાર્યાં સૌન્દર્યાનન્દસમ્પદુન્મેષામ્ ।
તરુણિમકરુણાપૂરાં મદજલકલ્લોલલોચનાં વન્દે॥ ૩॥
નખમુખમુખરિતવીણાનાદરસાસ્વાદનવનવોલ્લાસમ્ ।
મુખમમ્બ મોદયતુ માં મુક્તાતાટઙ્કમુગ્ધહસિતં તે॥ ૪॥
સરિગમપધનિરતાં તાં વીણાસઙ્ક્રાન્તકાન્તહસ્તાં  તામ્ ।
શાન્તાં મૃદુલસ્વાન્તાં કુચભરતાન્તાં નમામિ શિવકાન્તામ્॥ ૫॥
અવટુતટઘટિતચૂલીતાડિતતાલીપલાશતાટઙ્કામ્ ।
વીણાવાદનવેલાઽકમ્પિતશિરસાં નમામિ માતઙ્ગીમ્ ॥ ૬॥
વીણારવાનુષઙ્ગં  વિકચમુખામ્ભોજમાધુરીભૃઙ્ગમ્  ।
કરુણાપૂરતરઙ્ગં  કલયે માતઙ્ગકન્યકાપાઙ્ગમ્  ॥ ૭॥
મણિભઙ્ગમેચકાઙ્ગીં    માતઙ્ગીં   નૌમિ સિદ્ધમાતઙ્ગીમ્  ।
યૌવનવનસારઙ્ગીં   સઙ્ગીતામ્ભોરુહાનુભવભૃઙ્ગીમ્  ॥ ૮॥
મેચકમાસેચનકં મિથ્યાદૃષ્ટાન્તમધ્યભાગં તે ।
માતસ્વરૂપમનિશં મઙ્ગલસઙ્ગીતસૌરભં   વન્દે॥ ૯॥ var માતસ્તવ સ્વરૂપં
નવરત્નમાલ્યમેતદ્ રચિતં માતઙ્ગકન્યકાભરણમ્  ।
યઃ પઠતિ ભક્તિયુક્તઃ સઃ ભવેત્ વાગીશ્વરઃ સાક્ષાત્॥

નવરત્નમાલા અથવા શ્યામલાનવરત્નમાલિકાસ્તોત્રમ્ કાલિદાસવિરચિતમ્

ઇતિ કવિકાલિદાસવિરચિતં નવરત્નમાલા અથવા
શ્યામલાનવરત્નમાલિકાસ્તોત્રં સમ્પૂર્ણમ્ ।

